                                                      Gwerth Lle a Threfnu D/B1

Adeiladu Twr                      
NOD : Deall a defnyddio’r geiriau ‘mwy’ a ‘llai’ wrth gymharu casgliadau o 

              wrthrychau 




GWEITHGAREDD

  Mae pob plentyn angen set o giwbiau. Mae’r athrawes

  yn dewis cerdyn digid a’i ddangos i’r plant gan ofyn 

  iddynt adeiladu twr gyda’r nifer gyfatebol o giwbiau. 

  Tra mae’r plant yn  adeiladu eu tyrrau, mae’r athrawes 

  yn dewis un cerdyn arall heb i’r plant ei weld, ac yn  

  adeiladu twr i gyfateb i’w rhif. Yna , mae’r plant a’r

  athrawes yn cymharu’r ddau dwr. 

CWESTIYNAU

  Sawl ciwb sydd gennych chi ?

  Ydy eich rhif yn fwy na/llai na saith ?

  Sawl ciwb sydd gennyf fi ?

  Gan bwy mae’r nifer fwyaf/lleiaf o giwbiau ?

  Oes gennych fwy/llai na fi ? Sut ydych chi’n gwybod ?

  Faint yn fwy/llai sydd gennych ? Sut y gallwch ddod o 

  hyd i’r ateb ?

  Beth yw’r gwahaniaeth rhwng uchder eich twr chi a’m twr i ?  

  Sawl ciwb yn uwch ydyw ?

  Ydy eich twr chi yr un uchder â’r plentyn sydd yn eistedd 

  wrth eich ymyl ? Os nad yw, paham ?

AMRYWIADAU/ESTYNIADAU  

  Gellir defnyddio offer arall megis ‘Linking Elephants’.


 ADNODDAU

  ciwbiau

  cardiau digid

 GEIRFA

  sawl . . .  ?

  faint o . . .  ?

  yn fwy na

  yn llai na

  gwahaniaeth

  hirach

  byrrach

  yr un nifer â

  yr un peth â

  rhif



PENDRONI

       






Gwerth Lle a Threfnu D/B1

Y Lein Ddillad                      
NOD : Darllen a threfnu rhifau



GWEITHGAREDD

 Rhannwch y cardiau rhif allan i wahanol blant. Gofynnwch i’r

 plentyn â rhif un ganddo i ddod i begio ei rif ar y lein ddillad.            

 Gofynnwch i’r plant eraill, mewn unrhyw drefn, i ddod i 

 begio eu rhifau ar y lein ddillad.

CWESTIYNAU

  Ble ddylai’r rhif yma fynd ? Sut ydych chi’n gwybod ?

  Pa rif fydd yn dod cyn/ar ôl pump ?

  Pa rif fydd yn mynd rhwng tri a phump ?

  Pa rif sydd un yn fwy na/llai na chwech ?

AMRYWIADAU/ESTYNIADAU  

  Gellir defnyddio cardiau gyda lluniau arnynt, hefyd, gan 

  ofyn i’r plant gyfateb nifer y gwrthrychau i’r rhifolyn.

  Gellir cychwyn gyda deg a chyfrif yn ôl.

  Gellir amrywio’r rhifau, e.e. rhifau mwy, eilrifau 

  yn unig, lluosrifau o ddeg

  Anfonwch bâr o blant allan o’r ystafell. Tra maent allan

  o olwg, newidiwch ddau o’r rhifau drosodd. Ydynt yn gallu

  ail-osod y rhifau yn y drefn gywir ar ôl dod yn ôl i mewn ?


 ADNODDAU

  llinyn

  pegiau

  cardiau rhif

 GEIRFA

  rhif

  trefnu

  lleiaf

  mwyaf

  ar ôl

  cyn

  rhwng

  un yn fwy na

  un yn llai na



PENDRONI 

 Gwerth Lle a Threfnu B1/B2

Y Rhif Mwyaf/Lleiaf                      
NOD : Trefnu set o rifau; adnabod y rhif mwyaf/lleiaf



GWEITHGAREDD

  Rhowch dri cherdyn o bac o gardiau rhif 1-30 i bob plentyn.

  Gofynnwch i’r plant drefnu’r rhifau o’r lleiaf i’r mwyaf. Wedyn,

  gofynnwch i’r plant ddal eu rhifau mwyaf i fyny a’u cymharu.

 Ailadrodd ar gyfer y cardiau lleiaf. Wedyn, dywedwch rif wrth

 y plant gan ofyn iddynt ddal unrhyw gerdyn sydd â rhif mwy  

 arno i fyny. Dewiswch rif gwahanol gan ofyn y tro hwn am 

 rifau sydd yn llai. 

CWESTIYNAU

  Dangoswch eich rhif mwyaf. Pwy sydd efo’r rhif mwyaf 

  ohonynt i gyd ?

  Dangoswch eich rhif lleiaf.  Pwy sydd efo’r rhif lleiaf 

  ohonynt i gyd ?

  Ydych chi’n gallu darllen eich rhifau allan mewn trefn gan

  gychwyn o’r rhif lleiaf/mwyaf ?

AMRYWIADAU/ESTYNIADAU  

 Rhannwch set o gardiau i’r plant mewn cylch. Mae’r plentyn 

 cyntaf yn darllen ei rif allan ac mae’r ail blentyn yn darllen ei

 rif gan ddweud ‘llai’ neu ‘mwy’ ar ôl ei rif. Parhau o amgylch y

 cylch.

 Rhannwch set o gardiau i’r plant mewn cylch. Rhowch reol

 iddynt, e.e. ’uwch na 12’. Mae’r plentyn cyntaf yn darllen ei

 gerdyn a’i osod ar y llawr os yw’r rhif yn cyd-fynd â’r rheol.

 Os nad yw’r rhif yn cyd-fynd â’r rheol mae’r plentyn yn ‘pasio’.

 Mae’r gweithgaredd yn parhau nes bydd pob rhif sydd yn 

 cyd-fynd â’r rheol wedi’i osod ar y llawr.    


 ADNODDAU
  cardiau rhif 1-30

 GEIRFA

  trefn

  trefnu

  mwyaf

  lleiaf

  mwy

  llai

  cymharu



PENDRONI
Gwerth Lle a Threfnu B1/B2

Rhifau Dau-Ddigid                      
NOD : Gwybod beth mae pob digid mewn rhif dau-ddigid yn ei gynrychioli;

             dosrannu i ddegau ac unedau



GWEITHGAREDD

  Mae’r plant yn gweithio mewn parau. Bydd angen cerdyn

  degau/unedau, naw darn 10c, naw darn 1c, naw rhodyn a 

  naw ciwb uned ar bob pâr. Mae’r athrawes yn dewis rhif 

  dau-ddigid gan ei ddweud wrth y plant neu ei ysgrifennu ar

  y bwrdd du/gwyn. Mae un plentyn yn gwneud y rhif gan 

  ddefnyddio’r darnau arian tra mae’r llall yn defnyddio’r 

  offer bas 10 a’r cerdyn. Mae’r plant yn gwirio gwaith ei 

  gilydd. 

CWESTIYNAU
  Sawl darn 1c sydd yn gwneud 10c ?

  Sawl uned sydd yn gwneud deg ?

  Pa rif sydd yn hafal i un deg a saith uned ?

  Yn y rhif 72, pa ddigid sydd yn cynrychioli’r unedau ?

  Yn y rhif 69, beth mae’r digid 6 yn gynrychioli ?

  Sut ydych yn gwneud 4 yn 14 ?

  Ydych chi angen darnau 1c i wneud 40c ? Pam ?

AMRYWIADAU/ESTYNIADAU  

  Defnyddiwch abacws i wneud y rhifau.

  Defnyddiwch offer i wneud rhif a gofyn i’r plant 

  ei ysgrifennu.

  Gellir ymestyn i rifau mwy.


 ADNODDAU
   darnau arian 

   10c/1c

   blociau bas 10

   (e.e. Dienes)

   cerdyn D/U

 GEIRFA
   unedau

   degau

   digid

   rhif dau-ddigid

   gwerth lle

   lle/safle

   yn hafal i

   sawl . . . ?



PENDRONI

                                                       Gwerth Lle a Threfnu B2/B3

Rhifau Tri-Digid                      
NOD : Darllen ac ysgrifennu rhifau tri-digid; dosrannu i gannoedd, degau 

              ac unedau; trefnu set o rifau cyfarwydd



GWEITHGAREDD

  Mae’r plant yn gweithio mewn parau. Bydd angen set o 

  gardiau saeth (gweler yr Atodiad), papur a phensil ar bob 

  pâr. Defnyddiwch yr offer bas 10 i wneud rhif tri-digid  a

  gofyn i’r plant ddangos y rhif i chi gan ddefnyddio’r cardiau

  saeth. Maent yn cofnodi’r rhif ar eu papur. Dewiswch un pâr

  i ysgrifennu’r rhif ar y bwrdd du/gwyn a’i ddarllen i weddill 

  y dosbarth er mwyn iddynt wirio eu gwaith. Mae’r pâr, wedyn, 

  yn gwneud y rhif nesaf. Ar ôl cwblhau pum rhif, gofynnwch 

  i’r plant eu trefnu o’r lleiaf i’r mwyaf. 

CWESTIYNAU
  Sawl uned sydd yn y rhif hwn ?

  Sawl deg sydd yn y rhif hwn ?

  Sawl cant sydd yn y rhif hwn ?

  Pa rif ydy’r mwyaf ? Sut ydych yn gwybod ?

  Ydych chi angen defnyddio degau wrth wneud 

  y rhif 302 ? Pam ?

  Beth sydd 1 yn fwy/llai na’r rhif hwn ?

  Beth sydd 10 yn fwy/llai na’r rhif hwn ?

  Beth sydd 100 yn fwy/llai na’r rhif hwn ?

  Ydych chi’n gallu meddwl am rif arall sydd rhwng 234 a 521 ?

  Sut ydych chi’n newid 456 i 466 ?

AMRYWIADAU/ESTYNIADAU  

  Gellir defnyddio dis i gynhyrchu’r rhifau.


 ADNODDAU
  blociau bas 10

   (e.e. Dienes)

    cardiau saeth

 GEIRFA
   unedau

   degau

   cannoedd

   rhif tri digid

   gwerth lle

   lle/safle

   digid

   trefnu

   lleiaf

   mwyaf



PENDRONI

Gwerth Lle a Threfnu B1/B2

Ystolion 1                     
NOD : Trefnu set o rifau cyfarwydd



GWEITHGAREDD

  Mae’r plant yn gweithio mewn parau. Bydd angen dwy ystol         

  a set o gardiau rhif 1-30 ar bob pâr.

  Gofynnwch i’r plant wasgaru’r cardiau wyneb i lawr ar y 

  bwrdd. Wedyn, maent yn cymryd tro i ddewis un cerdyn a 

  cheisio ei osod ar ei ystol fel bod y rhifau bob tro mewn 

  trefn gyda’r rhif lleiaf ar waelod yr ystol a’r rhif mwyaf ar 

  ben yr ystol. Unwaith mae cerdyn wedi cael ei osod ar yr 

  ystol ni chaniateir ei symud. Os na all plentyn osod cerdyn ar 

  ei ystol, mae’n ei roi yn y bin. Ar ôl deg tro’r un, yr enillydd 

  yw’r plentyn gyda’r nifer fwyaf o rifau wedi’u gosod yn gywir 

  ar ei ystol.

CWESTIYNAU
  Beth ydy’r rhif mwyaf ar eich ystol?

  Beth ydy’r rhif lleiaf ar eich ystol ?

  Ble ydych am osod y rhif yma ? Pam ? Ydy hi’n bosibl 

  i’w osod rhywle arall ? 

  Pa rifau all fynd yn y bwlch hwn ?

  Pa rifau na all fynd yn y bwlch hwn ?

AMRYWIADAU/ESTYNIADAU  

  Gellir defnyddio dau ddis 0 i 9 i gynhyrchu’r rhifau mwyaf.

  Bydd rhaid i’r plant ysgrifennu’r rhifau ar eu hystolion.

  Gellir defnyddio cardiau wedi’u marcio gyda symiau o arian 

  neu set o fesuriadau.


 ADNODDAU
   ystolion

   cardiau rhif 1-30

 GEIRFA
   unedau

   degau

   rhif dau-ddigid

   digid

   gwerth lle

   trefnu

   mwyaf

   lleiaf



PENDRONI

Gwerth Lle a Threfnu B2/B3

Rhifau Hyd at 100                      
NOD : Darllen a threfnu rhifau hyd at 100



GWEITHGAREDD

  Rhannwch set o cardiau 0-100 fel bod gan bob plentyn 

  ychydig o gardiau yr un. Gofynwch i’r plant weithio fesul 

  pâr i drefnu eu cardiau. Wedyn, dewiswch rif cychwynnol

  a rhif terfynol gan ofyn i’r plant gyda’r cardiau hyn eu gosod

  i ffurfio dau ben llinell rif. Er enghraifft, rhif cychwynnol o   

  35 a rhif terfynol o 50. Mae’r plant yn edrych ar eu 

  cardiau gan adnabod rhifau sydd yn gorwedd rhwng y rhif

   cychwynnol a’r rhif terfynol. Maent yn dod allan yn eu tro

   i osod y cardiau yn y man priodol ar y llinell rif.

CWESTIYNAU
  Sut ydych chi wedi trefnu eich cardiau ?

  Ydych chi’n gallu trefnu eich cardiau mewn ffordd wahanol ?

  Beth yw’r rhif mwyaf/lleiaf ?

  Gan bwy mae rhif gyda 5 deg ynddo ?

  Gan bwy mae rhif gyda 3 uned ynddo ?

  Pa rifau sydd yn mynd rhwng 25 a 44 ?

  Sawl rhif sydd rhwng 44 a 50 ? 

  Pa rifau sydd yn llai na’r rhif cychwynnol ?

  Pa rifau sydd yn fwy na’r rhif terfynol ?

  Sut wnaethoch chi benderfynu lle i osod eich cerdyn

  ar y llinell rif ?

  Oes rhywun yn credu y dylem ni symud y cerdyn hwn ? 

  Pam ?

AMRYWIADAU/ESTYNIADAU  

  Defnyddiwch feini prawf eraill ar gyfer trefnu rhifau ar

  y llinell rif, e.e. eilrifau rhwng 50 a 80, rhifau gyda’r digid

  3 yng ngholofn yr unedau, lluosrifau o 5.

  Gellir defnyddio rhifau mwy na chant, llai na sero, degolion.


 ADNODDAU
   cardiau rhif 1-100

 GEIRFA

  unedau

  degau

  digid

  gwerth lle

  trefnu

  lleiaf

  mwyaf

  yn llai na

  yn fwy na

  rhwng 



PENDRONI

                                                         Gwerth Lle a Threfnu B3/B4

Tri o bump                      
NOD : Darllen rhifau hyd at 1000; gwybod beth mae pob digid mewn rhif 

              tri-digid yn ei gynrychioli



GWEITHGAREDD

  Mae’r plant yn chwarae mewn grwpiau o 3 i 6. Bydd pob grwp 

  angen pac o gardiau chwarae, pentwr o gownteri a bwrdd  

  chwarae fel yr isod ar gyfer pob plentyn.

                                  C    D    U

  Bydd angen paratoi set o gardiau targed addas. Gellir

  defnyddio targedau megis ‘y rhif mwyaf’, ‘y rhif agosaf

  at 450’, ‘yr odrif mwyaf’, ‘lluosrif o 5’ a.y.y.b. Mae’r cardiau

  targed yn cael eu gosod mewn pentwr wyneb i lawr ar ganol y 

  bwrdd.  Mae Plentyn A yn troi’r cerdyn targed cyntaf 

  drosodd ac yn rhannu pump o gardiau i bob un o’r plant eraill

  yn y grwp. Mae pob plentyn yn dewis tri o’r pum cerdyn a’u 

  gosod ar ei fwrdd chwarae i ffurfio rhif tri-digid gan geisio  

  cyfateb i’r targed. Mae Plentyn A yn gwirio gwaith y grwp 

  gan roi cownter i’r plentyn neu’r plant sydd wedi llwyddo i 

  ffurfio rhif sydd yn cyfateb i’r sialens. Mae’r cardiau yn cael

  eu casglu ac mae’r gêm yn parhau gyda Phlentyn B yn cymryd

  tro i ddelio’r cardiau.

CWESTIYNAU

  Beth yw’r rhif mwyaf/lleiaf posibl ?

  Ydych chi’n gallu gwneud rhif arall sydd yn cyfateb i’r 

  targed ?

  Pa ddigid yw’r un mwyaf pwysig ? Pam ?

 AMRYWIADAU/ESTYNIADAU  

  Gellir defnyddio dis i gynhyrchu’r rhifau.

  Defnyddiwch rifau mwy, degolion, symiau o arian neu

  fesuriadau.


 ADNODDAU
  cardiau chwarae

  cownteri

  byrddau chwarae

  gwerth lle (CDU)

  cardiau targed 

 GEIRFA

  trefnu

  lleiaf

  mwyaf

  digid

  unedau

  degau

  cannoedd

  llai na

  mwy na

  rhwng 

  odrif/eilrif

  lluosrif



PENDRONI

                                                           Gwerth lle a Threfnu D/B1     

Mwy na, Llai na                      
NOD : Deall a defnyddio’r geiriau mwy/llai wrth gymharu rhifau



GWEITHGAREDD

  Mae’r plant yn eistedd mewn cylch. Mae’r plentyn cyntaf yn

  dweud rhif (e.e. 15). Mae’r plentyn nesaf yn dweud rhif sydd

  yn fwy na’r rhif cyntaf (e.e. 21) ac yn taflu ei freichiau ar 

  led. Mae’r plentyn nesaf yn dweud rhif sydd yn llai na’r rhif 

  blaenorol (e.e. 18) ac yn gwneud siâp cul gyda’i freichiau.    

  Mae’r gweithgaredd yn parhau o amgylch y cylch gyda’r plant 

  yn meddwl am rif sydd yn fwy neu’n llai na’r rhif blaenorol bob 

  yn ail. Dylid annog y plant i ddefnyddio’r eirfa briodol wrth 

  ffurfio brawddeagau megis ‘Mae 15 yn fwy na 7.’

CWESTIYNAU

  Ydych chi’n gallu meddwl am rif sydd yn fwy na 19 ?

  Ydych chi’n gallu meddwl am rif sydd yn llai na 15 ?

  Pa rif yw’r mwyaf :  15 neu 19 ?

  Pa rif yw’r lleiaf :  21 neu 25 ?

  Pa rifau sydd yn dod rhwng 17 a 20 ?

AMRYWIADAU/ESTYNIADAU  

  Defnyddiwch symiau o arian yn lle rhifau. 

  e.e.  10c,  25c,  12c,  50c,  40c . . .

  Gellir defnyddio mesurau (e.e.  metrau, cilogramau).

  Yn lle dweud rhif, fel 3, gall plentyn ddweud 2 + 1. Bydd

  y plenyn nesaf yn dweud rhif sydd yn fwy, megis 7 – 2, 

  a’r plentyn nesaf rhif sydd yn llai, megis 8 – 4, ac yn y blaen. 


 ADNODDAU
  dim byd

 GEIRFA

  yn fwy na

  yn llai na

  lleiaf

  mwyaf

  rhwng

  rhif



PENDRONI

                                                          Gwerth lle a Threfnu B2/B3     

Darganfod y Rhifau                      
NOD : Lleoli rhifau ar sgwâr cant



GWEITHGAREDD

  Mae’r plant yn gweithio mewn parau. Bydd angen sgwâr cant,

  cownteri a set o gardiau 1-100. Gorchuddiwch y rhifau ar  y   

  sgwâr gyda chownteri. Cymysgwch y cardiau a’u gosod wyneb 

  i lawr ar y bwrdd. Mae’r plant yn cymryd tro fesul un i gymryd 

  cerdyn o dop y pentwr. Mae rhaid iddynt weithio allan lle mae’r 

  rhif yn cael ei leoli ar y sgwâr cant heb edrych ar y rhifau. 

  Wedyn, maent yn dadorchuddio’r rhif. Os yn gywir, maent yn 

  cadw’r cerdyn ond os yn anghywir mae’r cerdyn yn cael ei 

  ddychwelyd i waelod y pac. Ar ôl deg tro yr un, yr enillydd 

  yw’r plentyn gyda’r nifer fwyaf o gardiau.

CWESTIYNAU

 Ble mae 24 ar y sgwâr cant ? Sut ydych yn gwybod ?

  Ym mha res y mae 45 ? Pa rifau eraill sydd yn yr un rhes ?

  Ym mha golofn y mae 62 ? Pa rifau eraill sydd yn yr un golofn ?

  Pa rif sydd yn dod cyn/ar ôl y rhif ar eich cerdyn ?

  Pa rif sydd 1 yn llai/yn fwy na 46 ?

  Pa rif sydd yn dod uwchben/o dan y rhif ar eich cerdyn ?

  Pa  rif sydd 10 yn llai/yn fwy na 71 ?

AMRYWIADAU/ESTYNIADAU  

  Gellir defnyddio grid 0-99 a set o gardiau 0-99 gan chwarae’r

  gêm yn yr un ffordd.


 ADNODDAU
  sgwâr cant 

  cownteri

  cardiau 1-100

 GEIRFA

  cyn

  ar ôl

  uwchben

  o dan

  un yn fwy na

  un yn llai na

  deg yn fwy na

  deg un llai na

  colofn 

  rhes



PENDRONI

         Gwerth lle a Threfnu B2/B3     

Bingo Sgwâr Cant                      
NOD : Lleoli rhifau ar sgwâr cant



GWEITHGAREDD

Bydd angen sgwâr cant gwag, set o gardiau 1-100 a cherdyn

bingo ar gyfer pob plentyn. Dewiswch un plentyn i alw’r rhifau ac un arall i’w cofnodi ar y sgwâr cant gwag. Mae gan bob plentyn arall gerdyn bingo gydag o leiaf 3 rhif arno yn barod. Mae pob cerdyn yn ffurfio rhan o sgwâr cant. Mae’r galwr yn cymysgu’r cardiau a’u gosod ar y bwrdd wyneb i lawr. Mae’n cychwyn trwy godi’r cerdyn cyntaf a’i alw allan i weddill y dosbarth tra mae’r plentyn arall yn cofnodi’r rhif ar y sgwâr cant gwag. Mae’r plant eraill yn edrych ar eu cardiau bingo ac yn ysgrifennu’r rhif os yw yno. Mae’r gêm yn parhau nes bydd un o’r plant yn cwblhau ei gerdyn bingo (neu un rhes os am orffen y gêm yn gynt).

CWESTIYNAU

 Ble mae 24 ar y sgwâr cant ? Sut ydych yn gwybod ?

  Ym mha res y mae 45 ? Pa rifau eraill sydd yn yr un rhes ?

  Ym mha golofn y mae 62 ? Pa rifau eraill sydd yn yr un golofn ?

  Pa rif sydd yn dod cyn/ar ôl y rhif ar eich cerdyn ?

  Pa rif sydd 1 yn llai/yn fwy na 46 ?

  Pa rif sydd yn dod uwchben/o dan y rhif ar eich cerdyn ?

  Pa  rif sydd 10 yn llai/yn fwy na 71 ?

AMRYWIADAU/ESTYNIADAU  

  Gellir defnyddio grid 0-99 a set o gardiau 0-99 gan chwarae’r

  gêm yn yr un ffordd.


 ADNODDAU
sgwâr cant 

cownteri

cardiau 1-100

‘cardiau Bingo                   Sgwâr Cant’

 GEIRFA

  cyn

  ar ôl

  uwchben

  o dan

  un yn fwy na

  un yn llai na

  deg yn fwy na

  deg yn llai na

  colofn 

  rhes



PENDRONI

Gwerth lle a Threfnu D/B1     

Pasio’r Pasta                      
NOD : Dweud rhif sydd 1 yn fwy neu 1 yn llai nag unrhyw rif hyd at ddeg



GWEITHGAREDD

  Mae’r plant yn chwarae mewn grwpiau o 3 i 6. Bydd angen

 8 darn o basta ar gyfer pob plentyn. Mae’r plentyn cyntaf

  yn taflu’r dis ac yn darllen y rhif arno. Wedyn, mae’n rhaid 

  iddo ddweud pa rif sydd un yn fwy na’r rhif ar y dis cyn

  pasio’r nifer yna o ddarnau pasta i’r plentyn ar ei chwith.

  Mae’r gêm yn parhau fel hyn o amgylch y cylch nes i un o’r

  plant gael gwared o’u pasta i gyd. Gellir chwarae’r gêm eto, 

  ond y tro yma gyda’r plant yn gorfod dweud y rhif sydd un yn 

  llai na’r rhif maent yn ei daflu ar y dis.

CWESTIYNAU

 Beth ydy’r rhif ar y dis ?

 Pa rif sydd yn dod ar ôl rhif y dis ?

 Pa rif sydd un yn fwy na rhif y dis ?

 Pa rif sydd yn dod cyn rhif y dis ?

 Pa rif sydd un yn llai na rhif y dis ?

 Sawl darn o basta sydd gennych chi nawr ?

 Gan bwy mae’r nifer fwyaf/lleiaf o ddarnau pasta ?

 Oes gennych chi fwy/llai na 5 darn o basta ?

AMRYWIADAU/ESTYNIADAU 

  Defnyddiwch ddis 1-10 a chychwyn gyda 12 darn o basta. 

  Defnyddiwch ddis 1-20 a chychwyn gyda 22 darn o basta.


 ADNODDAU
  pasta heb ei

  goginio (‘bows’ 

  neu ‘shells’)

  dis 1-6  

 GEIRFA

  rhif

  cyn

  ar ôl

  un yn fwy na

  un yn llai na

  mwyaf

  lleiaf 



PENDRONI

                                                        Gwerth lle a Threfnu B2/B3     

Beth yw’r Rhif ?
NOD : Lleoli rhifau ar sgwâr cant; dweud y rhif sydd 1 neu 10 yn fwy/yn 

              nag unrhyw rif dau-ddigid


GWEITHGAREDD

  Defnyddiwch sgwâr cant dosbarth ac un ai troi un rhif 

  drosodd neu orchuddio un rhif. Gofynnwch i’r plant 

  feddwl am resymau sut maent yn gwybod pa rif sydd wedi’i

  guddio.

Er enghraifft, os yw’r rhif yn 45 gall y plant ddweud :

‘Rydw i’n gwybod mai 45 ydi o oherwydd . . .

   ei fod yn dod rhwng 44 a 46

   ei fod ddeg yn fwy na 35

   ei fod ddeg yn llai na 55

   ei fod un yn llai na 46

   ei fod yr odrif nesaf ar ôl 43

   ei fod ddau yn fwy na 43’,  a.y.y.b.

CWESTIYNAU

  Beth ydych yn gallu ei ddweud am y rhif uwchben neu o dan ?

  Beth ydych yn gallu ei ddweud am y rhif i’r chwith neu’r dde ?

  Pa rif sydd ddau ddeg yn fwy na’r rhif cuddiedig ?


 ADNODDAU
   sgwâr cant

 GEIRFA

  rhwng

  un yn fwy na

  un yn llai na

  deg yn fwy na

  deg yn llai na

  odrif

  eilrif

  adio

  tynnu

  chwith

  de

  uwchben

  o dan



PENDRONI

